
Ez daukat dirua ➜ Ez daukat dirurik
Esanahi desberdina dute ondorengo bi esaldiok:
· Ez dut txakurrik ikusi
· Ez dut txakurra ikusi
Lehenengo kasuan ezeztapena erabatekoa da, ez dugu inolako txakurrik ikusi. Kasu horretan esaldi horren esanahia honako honen antzekoa izango litzateke:
· Ez dut batere txakurrik ikusi.
Bigarren kasuan, berriz, txakur ezagun bat ez dugula ikusi esaten ari gara.
Ezezkako esaldietan, ezeztapena erabatekoa denean, objektuak –(r)ik partitiboa eraman ohi du:
· Ez daukat (batere) gogorik/ *gogoa
· Ez dago (batere) urik/*ura
· Mendian ez dago zuhaitzik / *Mendian ez daude zuhaitzak.
Eta jokabide bera erabiltzen da galderetan ere:
Jateko gogorik badaukazu?/ *Jateko gogua badaukazu? Lanik egin dozu? ≠Lana egin dozu?

Bete hutsuneak parentesi barruan dauden formetako batekin
1. Ez daukat ___________ (dirua/dirurik), ez asko, ez gutxi, oraindik ez dut pagarik jaso eta.
2. Ez dut aurkitu Mireni oparia erosteko jarri genuen ____________ (dirua/dirurik).
3. Badaukazu erromeriara joateko ___________ (asmoa/ asmorik)?
4. Ez daukat ________ (gogoa/ gogorik), baina zuri laguntzeagatik joango naiz.
5. Etxean ez dago _____________ (ogia/ ogirik).
6. Ez dugu ikusi zuk aipatutako ______________ (pelikula/ pelikularik). Esan zenuen dibertigarria zela, ezta?
7. Nik ez nizuen inolako ______________ (pelikula/ pelikularik) aipatu, zuek nahastu egin zarete.
8. Amak ez du ____________ (lana/ lanik) aurkitzen.
9. Amak ez du aurkitu nik mahai gainean utzitako ________ (lana/ lanik).
